                                                                        Қосымша №4 Техникалық ерекшелікке

ГАЗ КОНДЕНСАТЫНЫҢ САНЫ МЕН САПАСЫ КӨРСЕТКІШТЕРІН ӨЛШЕУ ЖҮЙЕСІНЕ (ГК СӨЖ) ҚОЙЫЛАТЫН ТАЛАПТАР
оны жобалау, жеткізу, метрологиялық аттестаттау және пайдалануға енгізу тәртібі

1. Жалпы ережелер
1.1. Предмет и область применения
1.1.1. Осы Қосымша газ конденсатының саны мен сапасы көрсеткіштерін өлшеу жүйесін (бұдан әрі — ГК СӨЖ) жобалауға, жеткізуге, дайындауға, монтаждауға, метрологиялық аттестаттауға және пайдалануға енгізуге қойылатын міндетті талаптарды белгілейді.
1.1.2. Осы Қосымшаның талаптары шарттың ажырамас бөлігі болып табылады және Мердігердің міндетті түрде орындауына жатады.
1.2. Бастапқы талаптар және құжаттардың басымдылығы
1.2.1. ГК СӨЖ-ді жобалау, жеткізу және пайдалануға енгізу кезінде Мердігер бір мезгілде және толық көлемде мыналарды сақтауға міндетті:
Шарттың және техникалық ерекшеліктің талаптарын;
осы Қосымшаның талаптарын;
Қазақстан Республикасының қолданыстағы нормативтік-техникалық құжаттары мен заңнамасының талаптарын.
1.2.2. Көрсетілген талаптар міндетті және өзара толықтырушы болып табылады. Бір құжаттың талаптарын орындау Мердігерді қалған құжаттардың талаптарын орындаудан босатпайды.
1.2.3. Осы Қосымшаның және негізгі ТЕ (ТЗ) талаптары арасында қайшылықтар анықталған жағдайда, Мердігер:
– Тапсырыс берушіні дереу хабардар етуге;
– неғұрлым қатаң талаптардың орындалуын қамтамасыз ететін техникалық шешімді ұсынуға;
– шешімді тек Тапсырыс берушімен жазбаша келіскеннен кейін ғана іске асыруға міндетті.

2. ГК СӨЖ мақсаты және нәтижеге қойылатын талаптар
2.1. ГК СӨЖ шикі газ конденсатының саны мен сапасының көрсеткіштерін өлшеуге арналған, бұл ретте өлшем нәтижелерін қолданыстағы нормативтік құжаттарға сәйкес белгіленген шарттарға келтіру қажет.
2.2. ГК СӨЖ газ конденсатын коммерциялық есепке алу үшін қолданылады және мыналарға жатады:
– Өлшемдерді орындау әдістемесін (ӨОӘ / МВИ) әзірлеуге және бекітуге;
– Қазақстан Республикасы заңнамасының және қолданыстағы нормативтік құжаттардың талаптарына сәйкес метрологиялық аттестаттауға; 
– Қазақстан Республикасының өлшем құралдарының мемлекеттік тізіліміне енгізуге; 
– өнеркәсіптік пайдалануға енгізуге. 
2.3. ГК СӨЖ-дің Қазақстан Республикасы заңнамасының, қолданыстағы нормативтік құжаттардың және осы Қосымшаның талаптарына сәйкестігі үшін, сондай-ақ ГК СӨЖ-ді пайдалануға енгізу және оны метрологиялық аттестаттау бойынша түпкілікті нәтижеге қол жеткізу үшін жауапкершілікті Мердігер көтереді. 

3. ГК СӨЖ-ге қойылатын негізгі техникалық талаптар мен жиынтықтылық 
ГК СӨЖ блоктық-жиынтық түрде орындалуы және Тапсырыс беруші тарапынан қосымша жабдықтарды немесе қызметтерді сатып алмай, дұрыс өлшеу, метрологиялық аттестаттау және пайдалану үшін қажетті барлық технологиялық, өлшеу және қосалқы элементтерді қамтуы тиіс.
ГК СӨЖ коммерциялық есепке алуда қолдану үшін дәлдігі, сенімділігі және қайталануы бойынша жеткілікті өлшемдерді қамтамасыз етуі тиіс. 
ГК СӨЖ құрамына міндетті түрде мыналар кіруі тиіс (бірақ олармен шектелмейді):
· құрамы мен метрологиялық сипаттамалары бойынша бір типті кемінде бір негізгі және бір резервтік өлшем желілері; 
· кориолис массалық шығыс өлшегіштер негізіндегі шығыс өлшегіштер; 
· газ конденсатының негізгі және резервтік сүзгілері; 
· әрбір өлшем желісінде орнатылған температура мен қысымды өлшеу құралдары; 
· ағынды тығыздық датчигі; 
· ағынды ылғал өлшегіш; 
· ағынды тұтқырлық өлшегіш;
· газ конденсатының автоматты сынама алғышы; 
· қолмен сынама алғыш; 
· насос жабдығы (жұмыс және резервтік) — өлшемдердің тұрақты режимін қамтамасыз ету қажет болған жағдайда; 
· деректерді есептеуге, мұрағаттауға және беруге арналған есептеу және контроллерлік жабдық; 
· құбыржол, импульстік және кабельдік тартпалар, арматура, фитингтер және қосалқы элементтер; 
· тексеру және метрологиялық аттестаттау жүргізуге арналған төгу (тексеру) қондырғысын қосу мүмкіндігін қамтамасыз ететін түйіндер мен қосылыстар; 
· ГК СӨЖ-дің толыққанды жұмыс істеуі үшін қажетті оператордың автоматтандырылған жұмыс орны, бағдарламалық қамтамасыз ету, лицензиялар, іске қосу кілттері және конфигурациялық файлдар. 
ГК СӨЖ газ конденсатының нақты физикалық-химиялық құрамында, соның ішінде судың, механикалық қоспалардың болуы және өнімнің тығыздығы мен тұтқырлығының өзгеруі кезінде тұрақты жұмысты қамтамасыз етуі тиіс. 
ГК СӨЖ құрамына кіретін барлық өлшем құралдары бекітілген типті болуы және Қазақстан Республикасының өлшем құралдарының мемлекеттік тізіліміне енгізілуі тиіс.

4. Жұмыс құрамы 
Мердігер ГК СӨЖ-ді пайдалануға енгізу және оны Қазақстан Республикасының өлшем құралдарының мемлекеттік тізіліміне енгізу үшін қажетті толық кешенді «дайын күйінде» жұмыстарды орындауға міндетті, соның ішінде, бірақ шектелмей, келесі кезеңдерді:
· Жобалау жұмыстарын орындау, оның ішінде бастапқы деректерді жинау және талдау (газ конденсатының физикалық-химиялық қасиеттері, тығыздығы, тұтқырлығы, ылғалдылығы, қысымы, температурасы, шығын диапазондары, сұйықтықта механикалық қоспалар мен газдың болуы), технологиялық схеманы, жұмыс жобасын, конструкторлық құжаттаманы, түсіндірме жазбаны әзірлеу, сондай-ақ келісулер мен сараптамаларды сүйемелдеу. 
· ГК СӨЖ-ді дайындау және зауыттық жинау, оның ішінде газ конденсатының нақты қасиеттері мен пайдалану шарттарын ескере отырып, материалдарды, тығыздағыштарды, жабындарды және ӨАжБ (КИП) орындалымдарын дұрыс таңдау, өлшем желілерін (негізгі және резервтік), сүзу тораптарын, сынама алу құрылғыларын, ӨАжБ және ТП АБЖ (АСУ ТП) шкафтарын жинау, зауыттық таңбалау, кіріс және зауыттық бақылау, жөнелтуге дайындау.
· ГК СӨЖ-ді объектіге жеткізу, монтаждау жұмыстарын орындау, кориолис түрлендіргіштері негізіндегі шығыс өлшегіштерді, қысым, температура, тығыздық, ылғалдылық және тұтқырлық датчиктерін монтаждау, қолмен және автоматты сынама алғыштарды, құбыржол, импульстік және кабельдік тартпаларды монтаждау, электрмен жабдықтау, автоматтандыру және байланыс жүйелеріне қосу.
· Жобалау құжаттамасына Қазақстан Республикасының заңнамасына сәйкес айқындалған уәкілетті ұйымда метрологиялық сараптама жүргізу, оң метрологиялық қорытынды алу.
· Іске қосу-баптау жұмыстарын орындау, оның ішінде есептегіштер мен автоматтандыру құралдарын конфигурациялау, газ конденсатының мөлшерін есептеу алгоритмдерін, мұрағаттауды, есептілікті және деректерді беруді баптау, бағдарламаланатын логикалық контроллердің бағдарламалық-логикалық байланыстарын әзірлеу, мнемосхемаларды әзірлеу, кешенді сынақтар жүргізу және ГК СӨЖ-ді метрологиялық аттестаттауға дайындау.
· ГК СӨЖ-дің тәжірибелік-өнеркәсіптік, қабылдау-тапсыру және кешенді сынақтарын өткізуге қатысу, оның ішінде сынақ бағдарламаларын дайындау, техникалық сүйемелдеу және оларды өткізу барысында Мердігер мамандарының қатысуы. 
· Метрологиялық құжаттаманы әзірлеу, оның ішінде өлшемдерді орындау әдістемелерін (ӨОӘ / МВИ), тексеру әдістемелерін (қажет болған жағдайда), метрологиялық аттестаттау бағдарламаларын, ӨОӘ-ні аттестаттауды, эксперименттік зерттеулерді орындау және нәтижелерді ресімдеу. 
· ГК СӨЖ-ді аттестаттау, оның ішінде құжаттардың толық жиынтығын дайындау, рәсімді сүйемелдеу және ГК СӨЖ-ді (газ конденсатын есепке алу торабын) Қазақстан Республикасының өлшем құралдарының мемлекеттік тізіліміне енгізу туралы сертификатты алу.
· Жеткізілетін құжаттаманың құрамына пайдалану жөніндегі нұсқаулықтар, жабдық паспорттары, сынақ хаттамалары, технологиялық, электр қосылыстары мен автоматтандыру схемалары, өлшем құралдарын тексеру және типті бекіту туралы куәліктер кіруі тиіс. 
Осы бөлімде көрсетілген жұмыс тізбесі толық болып табылмайды. Мердігер түпкілікті нәтижені — жұмысқа қабілетті, метрологиялық аттестатталған және тіркелген ГК СӨЖ-ді алу үшін қажетті барлық қосымша жұмыстарды, егер мұндай жұмыстар осы Қосымшада тікелей тізбеленбесе де, орындауға міндетті.

5. Орындау мерзімдері
ГК СӨЖ-ді жобалау, жеткізу, монтаждау, метрологиялық аттестаттау және пайдалануға енгізу бойынша жұмыстардың толық кешені Мердігермен Тапсырыс берушінің өтінімі алынған сәттен бастап 12 (он екі) айдан аспайтын мерзімде орындалуы тиіс. 

6. Сынақтар және пайдалануға енгізу
ГК СӨЖ-ді пайдалануға енгізу жүйенің коммерциялық есепке алу үшін пайдалануға және қолдануға дайындығын растайтын тиісті актілер мен хаттамаларды ресімдей отырып, тәжірибелік-өнеркәсіптік және қабылдау-тапсыру сынақтарының нәтижелері бойынша жүзеге асырылады.

